
Aокханда няхарd юкад вата 
самляaг общинамs няdамбада 
ненэцяd турaаць. Aокадоs иле-
бей ненэцянзь. Пыдоs округнаd 
тиaгывна   серодоs  минрейдоs.  Малd 
aэбатоs тасла яdамнаd тоенанаd  
серотоs нямна лахарёдоs нись aаd. 
Тедаs мэваs хусувэй лаханавы хан- 
зерd манзаравамда вадеdaась. 

Тарцяd тасалковадоs сяниd поd 
серs мале сидя юкад вата сам- 
лянзимдейs яaорэй минрейдоs. 
Округхананаd общинаd aока поd 
тяхана  aадимяць. Тедаs  тасла тикы 
пявы  сертоs саць тоенась. Хэв-
няд сиддоs нядабада яaгусь. Янаd  
серо  нерняs  минренаd ервхартd 
пуняs пэръядонзь. Хэвняд лаха 
нядdмамs   мипада  яaгусь.  Хибяхарт  

Нерняaы иландоs еdэмня

ваць сиддоs нись тидхалембюd. Таs 
мальaгана  хартоs индоs ваторивна, 
яляs  няs  aэда  выраривна манзаидоs 
пэръядонзь. Ненэйвана нядаaгода 
законадоs яaгусь. 

Тюку илаaгана община няd- 
амбадаd aамгэs мянувна ябдаd, 
еdэмняндоs  хуркариd  нядdмаd 
грантd таняd. Нэкалмы  есянд ханяs  
мэdмамs  сававна падхавабd, тасла-
вы манзаямд нерняs тидхалеaгурd. 

Хэвы сиdив яляхана Нядаs харадs няна aэрмs терd маdлыць. 
Пыдоs тэри тарця ненэцяd ниd aаd, малd aэбатоs общинаd, 
НКОs серо минренаd. Ханяaыдоs манзаидоs мале сян юd поd 
нерняs тидхалембидоs. Таняна ненэй ненэцяs няндоs таaоцяaгана 
тохолковамs мэdaаць. Сиддоs aэрмs терd серо няdамбада 
департаментs манзаранаd aобтs маdлаць. 

Тарцяd сероd нямна АНО «Гран-
ты Ямала» aэвахана мэна Хиз-
ри Алхаматовs лаханась. Пыда  
товы ненэцяaгd  ханзерd грантd 
падыбавамs aулиd серокута  серs  
техэ  паaгханда  вадеdaадась:

– Округхананаd  грантмs нэ- 
калмаs  няюs  юкад вата тет серd 
таняd. Aобтоs aэрмs терd илаs нямна 
aа. Таняна  сяхаринда  проект  па-
дыбада aока aэсеты. 

Хизри Набиевичхад саць та-
рана aавэ намдаць. Ханзерd 
грант нэкалпа тара, тикыs няюs 
aамгэd, ханзерd пада, ханяs, сяхаs 
aэдарамба саваd. Няхарd поs 
ямбанs aэрмs терхат сидя юd 
проектмs нерняs мэвыць. Пыдоs 
31,3 миллион есямs нэкалмыць. 
Aокадоs илнаd саирмs лэтраваs, 
aанидоs ямs мэневаs, нерняs aэваs 
няюs тидхалембавыдоs. Нюдя 
пэвдей ирыхына мале aани по-
хона мэdмандаd проектd еся нэ-
калпа сава aэaгу.

(Пелямда 2 стр. толараd)

Марина Яройs 
падвы

Илнаd няюs 
aэда ватомs 
падыбиd

Вадамs 
минренаd нинаd 

яля
Aацекы тохолам- 

бадиd aарка яляs нерня 
хусувэй хибя сита то-
холамбвыда тензибтем-
басеты.

Дилтуa хома acдя

 Коzd диzиa aайвахана 
наzка нешайd дяzям мэs- 
штумаd. Маняd Россияs 
дяханана чики хома дяzя 
няхаzдюd четs пуa чена 
шеzтамы. Чики дяzяхана 
ниzинанаd – катананаd 
вивхаzьштумаd. 

Ямалнаd юрd поs 
едs

Россиянаd aарка ерв Вла-
димир Путин табадярмs пад-
высь. Маняd янаd ненадо 
сояdма ялямs мэdмаs едs aа. 
2030 похона Ямалнаd юрd по-
данда ханда.

(Нердена пеляда 1 стр. aа)

Лариса Вануйто Ямальской районхы  
Сёяхаs  хардахад  товы сяниd поd серs 
мале сян грантs еся нэкалaась. Тикыдоs 
мэць aока яляs няs aэдаd серо тидхалець. 
Aокамбойd соходоs вадёнанаd aацекы, 
aармыd ненэцие нядабиd, хареd невхы 
иринатоs илаs саирмs нерняs тидхалембиd. 
Лариса Николаевна таремs мась:

– Тарця тасалкурма нянанаd, 
манзаяхананаd aулиd тара. Нинаd 
манэdманаd, торомдаванаd хавна едэйd, яляs  
няs aэдаd иaудо намдорaаваd. Тарабата 
тидпойd  хонрамбинаd. Тюку  тасалковаха-
на грантs нямна таранаd aавэ намдадамзь. 
Ненэйвана манзара нята нямs хомба 
сава. Aобaэ хаёбат ныхымд aаниs ёпирd, 
тикар aаниs вэва». (Тюковаd падыбаванаd 
мальaгана няваd маdнисяв: «Салехарданs 
тэвdмахадани семинархана намдвыни нядdмяць 
округхананаd  aэда  Россиянаd Минюстхад 
перена Управленийs няюs ядэрaадамзь. Таняна 
падрониd понхарт нинась тидхалембюd. Сиdми 
aулиd сававна нядаць. Тохолковаваd ненэсяs 
aарка таромs хаdаврамби».)

Aока  вадамs  aаниd яхат  туртаd  мядондиd ням-
на манзаранаd  мэdaаць.  Ямальской районхы Яр-
Саляs тер Альберт  Сэротэтто  тикы манзаямда 
сяниd поd минреда. Пыда тамна aамгэмs сававна 
тидхале сероdмамs теневада: 

– Яханаd  туртаd  aаниd  тэнзахаdна  маняd  илмаd 
мэкад. Ненэйвана ты пэртяхаdна мюсерманs 
харваd. Aопой юнета мядондаваd тада поs ямбанs 
выaгана илесь. Тедаs нянаd aаниd яхаdна илена 
ненэцяaгана турць aаниs саць тоена. Тикыs 
нерцюна  пареaодаd яхат  туртаd  aока aэсетыd. 
Таремs aодd Россияs янаd терd поaгана мядоманs 
харванаd aаниs танясетыd.

«На  65  параллели»  aэсымs  няdамбадахаs  Езынгы  
мядs  терхаs  aобтикы  мядонди  манзаятахаs. Ольга 
Митрофановнаs  вадавна, мядоdманs харванидоs 
мале сян ирыd нерцюs падвыd. Ненэховавна не-
надо хэбидя яляs нерня маркад тованs харванаd  
aокворaаd.  Хусувэйдоs  aэрмs   терd ханзерd  
илевамs манэdманs харваd. Тедаs манзаямдиs се-
рокута серs вадеdaадинзь. Aэсыхынандиs мядd, 
юртаd танявыd. Пыдиs мядондахаs   хусувэй  
aамгэмдоs  манэdлабтаaаханзь. (Тикыs нямна 
лаха паднаaгуваd).

Ненэцямs мядоламбава aэрмs терхаd aарка 
таромs  хаdаврамби, есямs тамби. Aаниd тэн- 
захаdна илмаd нюрцьмs, мэкадараха. Ненэй-
вана тэхэdна мюсерма  нянандоs сава тоdолха. 
Aадьбятоs тарця серкана маняd aэрмs терd 
ненэциенаd сававна есямs нэкалпиd. 

Вэбаs ирыхына Законодательной Собраниеs 
aэвахана мэна ерв ненадо тасалковамs мэdaась. 
Пыда aобтs маdлёвыd депутатхаd Aэрмs терd иламs 
савумдаваs няюs aэда ватоs нямна лаханась. 

Россияs янаd нермбэртяs табековна небой по-
ход яхананаd ервонаd «Концепция устойчивого 
развития коренных малочисленных народов Се-
вера ЯНАО» нюбета проетмs падыбиd. Тедаs aока 
нита сякана Сергей Миронович Ямкин падвыдоs 
вадеdмы. 

Яs мидыхыд хартоs яхаdнатоs иленаd толыродоs 
тянё Aэрмs терd едs сертавыd табекудоs 2036 поs 
ёльцяндs нёдаaгунаd.

 Неноховавна aэвахы сертандоs матd илнаd паaгaэ 
толёдаd серо мэвыd: 

Нерняaы иландоs еdэмня

Aамгэри  манзая сяхаринда законs ватоd 
серs минрена. Тарця яaгобd, aопой яхана 
тэри лескадёданs. Aадьбята округхананаd 
Россиянаd Минюстхад перена Управлений-
хад товы лаханаваs мальaгана хонаркурта 
aокась. Манзаядоs  aокаюмs  соходоs  таняд  
пере. Таняs  падро мипабd, ёльце тяхасовна 
тидхалемба сероdaаd. Тиканs aока хибя таб-
халмыць. Инзелениd поaгад aопой хибяхав 
мась: 

– Мань падрониd ёльце понs серта, тас-
ла яdамынs, aамгэдоs вэва aэбата? Няндоs 
манэdлабтаdмахадани масиd тидхале пиртын. 
Aулиd тоенана серd aэвы. 

Ненэсянда  таs  мальaгана  хонаркода  
aокмась. Aока хибяd сертабадидоs нянандоs 
тэвравыдонзь. Таремs Приуральской район-
хад товы не «вата»хад сертабада aухукуда 
манэdлабтась. Тикыда иленаd aамгэрэхаd. 
Тарцяd сянако манэць aаниd тэнзd ненэцяd 
aэрмs няaы илмаd торомдамбиd. 

Тедаs мэваs тоенанаd серо ниць вадесd, 
тохолкурaаць. Хальмерd Седеdэs тер Николай 
Вануйто няdмыd нида савуdядась: 

– Тарця ненадо серкана нердена яaорэйs 
мэдмs. Тасуs яханани ты пэртяхаdна ман- 
зарадмs. Нядаs хардахана aока хибямs то- 
ромдадмs. Ненэйвана мань сиdни тотревs 
манзаранаd ниниd лаханакурць няdaадамзь. 
Пыдоs нядандоs aока едэй aавэ намдадмs. Тад 
нерняs пэртя серканани aулиd таравандаd. 

Товыd поaгана илебей ненэцяd aокаць. 
Сяхаринда aока соходоs хареd нидоs ня- 
дабавандаd. Пяванда манзаяхандоs мале 
aахакуд сававна aанэдёбтоs тара. Пыдоs нитоs 
иламs сибёaэ сертабавандаd.

    
Марина Яройs падвыС

Илнаd няюs aэда ватомs падыбиd
- яs сярs ниймs сяма, хабтомдам-

бава; 
- невхы илаs саирмs нёдава, ты 

пэрмамs, ёрмамs, ханевамs тарула-
ва;

 - илесь, мюсерць ё лэтрамбава, 
таaга нись тоса илева;

 - тохолковаs серо нерняs тидха-
лембава;

 - тодоd тэнзd ненэциеd вади, 
иландоs саирмs лэтрамбава;

 - хартоs индоs харвабцовна 
aобd няюs нятнаd ненэцие ня-
дабава, aобкана общинаs терaэ 
мэвамдоs таруламбава.

 

Тикыd серо иландs тэвраваs еdэмня 
округнаd тиaгывна мэтаd законs вато 
хаця несэймдамбаaгудоs, едэй программа 
сертабаaгуd. Тохолковаs, вади лэтрамбаваs 
серкана едэй мутраd нядdмаaэ тараaгуd. 
Aэрмs терd иламs тасламбаваs, тоенанаd серо 
сибдамбаваs мальaгана aэрмs терd ненэцие 
хонрамбаaгуd.

 Сергей Ямкинs вадавна, 2036 поs пиркана 
Ямалs aардавна мюсертаd ненэциенаd таaга 
илеaгуd, невхыd иринатоs мюсерць недарми там-
на нёдаaгудоs. Тикыs еdэмня ервонаd падыбадаd 
падродоs тяхасовна таслаaгудоs, тикыs пуд 
Ямалнаd aэвахы ерванs aадимдеaгудоs. 

Галина Окотэттоs падвы 

Ямалs тиaгэхэд тодоd рай- 
онd, aарка марадd aэвахыd 
ервd Пэd хоёd няaы яхана 
aобтs маdлюрaаць. Ненадо 
тасалковамдоs мэdaаць. Сиd- 
ив Харв маркана, Харпхана 
манэdмэдоs aока, тикыd – сёбарd, 
aацекыd тохолкосьd, тамна aаниd 
манзарасьs яd. Неноховавна 
малs Пэd терd ненэцие иламs 
савумдаваs няюs тидхалыd. 

Нердеs пыдоs малs aобкана 
Aысмиd хардакохона мядомыd. 
Сиdив Харвs марадs нямна aэдаd 
невхыd илеdмиd нямна намдавыd. 
Хардандоs терd еdэмня едэй 
илаaгана тикы ядоs ёльце не-
надо ядандоs тара. Хусувэй 
поs юd ёнаркад вата ненэцяd 
нянандоs мядонзетыd. Ныланаd, 
aэрмs терd иламs торомдамбиd, 
сянакурaаd, тохолкурaаd, хэ-

бидя ялэ мэdaаd. Луца вадавна 
«Коми-деревня»мs нюбеdaа. 
2025 похона тяхасовна серодоs 
минревандоs еdэмня Россия 
янаd aардавна тодоd ныланаваs 
яd поaгад сиддоs ненадумдавыd. 
Тедаs турмыd тодоd районd ервd 
aобтикы савуdмэдоs, aарка та-
ромда хартоs манэdмэдоs. Антон 
Колодин Новый Уренгойs ерв 
таремs вадеdaада:

– Хусувэй aамгэдоs тяхасов-
на сертавы. Хардатоs поaгы 
aарханда – пэдара. Ядэлавидоs 
пяхад мивыd, ханяaы яхана мэё 
сехэрэaэ лехэбтавыd. Ненэцяd 
сяхариs мядонзь, тэри ядэрць 
пирaадоs. Сарпякутоs ядхыd 
малs ялэмдавыd. Ныланаваs яaэ 
aулиd сава. 

Тикыs пуд Харпанs aэда- 
лёрмыd. «Арктическая вода» 
нюбета заводхана мэвыd. Му- 

зейхандоs тюaгавыd, «Поляр-
ный ледник» идмs сертабавамs 
манэdмыd. Предприятиендоs 
ханзерd манзаравамs няндоs 
aадимдевыd. Алексей Рома-
нов Ноябрьскs aудондана та-
нямна ядэроdмамда таремs 
вадеdaадась: 

 – Aока янаd терd манзетыd: 
«Aаниd яхат туртаd мядондахаd 
aамгэмs aадимдеaгуваd, aам- 
гэ  нянандо s  мэкад  aэaгу? 
Тарцяваd яaгунёd». Сававна 
таслабd, хэвхананаd aэда илмаd 
харта илека. Aаниd яd терd 
ехэрадоs. Пыдоs нюртей мэваs 
турпатоs, Ямалваd манэць ёльце 
хамзадоs. 

Собский рыбоводный завода-
хана aармэркаd халяs ханикоци 
итs aэдабтамбавыць. Таняна 
сертабадаd манзаи тяхасовна 
манэdмыдоs. Ямальский районs 

aэвахы ерв Артём Чуланов 
маdнисяв:

– Ямалнаd aардавна илесь 
ёнаd хуркариd. Ханяaынаd ёльце 
aаркаd. Тикы Ямальской, Тазов-
ской районхаs. Тедаs манэdмынаd, 
тохолавынаd нянаd aарка таромs 
тэвраaгуd. Хусувэй яs ерв хар-
та яхананда ненэциета еdэмня 
aаниs тарцяd серо aадимдемба 
пирта. Тюкона манзаидоs хан- 
зерd минревамдоs тяхасовна то- 
холаdмахаданаd пыдоs сиддоs тот- 
ревs харdнаd яхананаd манзара 
пиртаваd. 

 «Паюта» хабарталвахана нян- 
доs  тыd aамзахад тодо тэнзd 
aаварd сертабавамs aадимдевыd. 
Тикыd теневабцоd нянандоs aоб- 
тикы тараaгуd. 

Галина Окотэттоs 
падвы

Тедаs хартоs вадидоs минренаd 
нинаd нямна лаханаван харваваd. 
Ямалs яхананаd aэрмs терd не- 
нэциеd вадамs aока школаха-
на тохоламбидоs. Хариd вадамs 
минренаd ненэциеd нямна Вик-
тория Лаптандер лаханась. Тедаs 
округнаd aацекы тохоламбадиd 
манзаямs тидхалембада институт-
хана «старший преподаватель»aэ 
тара. Школахаdна aацекы тохо- 
ламбадаd нида aобd ядабтамба 
пэръяда.

 Виктория Викторовнаs вадав-
на, aыхыd харадd няна манзаранаd 
няхаdната манзаравада ихинянда 
сава. Институтхана хариd вадамs 
минрениd серо тасламбвадоs 
Ямалнаd ваць ненадумдaэ тарана 
серd. Aэрмs терd вадиd нямна идоs 
няркананиd нидоs маdламбиd. 
Aобкана тасалко тохолковаs 
падродоs тидхалембасетыd. Aэрмs 
терd вадавна миндяd урокd едs 
aэдаd падро несэймдамбиd. Таремs 
ненэй вадавна, хабиd вадавна, 
тасуs хабиd вадавна несэймдавыd 
тохолко падарd aадимяць. Тедаs 
школахаdнанаd aацекыd aокаюмs 
пелядоs едэй учебникdмана 
тохолкуd. Хусувэхэт школаs 
серкаdна едэй aадимдембадаd 
серd aадиберцетыd. Тиканда 
aацекы тохоламбадиd манзаямs 
сибилембаваs нядdмаaэ то- 
холковадамдоs сертабасетыd. 
Сяхаaгавs Ямалхананаd «Учи-
тель родного языка Ямала» пир-
дырма aадимясь. Тедахавs маняd 
школахаdнанаd манзаранинаd 
aаниd яs терхаdна пирдырманзь 
ханцетыd. 

Вадамs минренаd нинаd яля

 Хартоs вадидоs тохоламбадиd 
aацекыd едs хуркариd илекаd 
серо aаниs aадимдембиd. Не-
ноховавна сямян ваdлёйтоs едs 
конкурс, олимпиада, фестиваль 
сертабасетыd. Тюку поs савав-
на пыхыдадоs тохолковаs сер-
кана табэдавыd aацекыd няць 
aаркаd мароd няюs aэдалёрманзь 
ханdaаць.

 Виктория Викторовнаs вадав-
на, хэdлиd хибяхаdна aацекыd 
тохоламбава нензелd серd ни aаd. 
Пыдоs невхыd сяхаaгавs иринатоs 
мэdмы вадамs тохолкодахатоs 
минреd. Хартоs вадандоs грам- 
матикамs тохоламбавадоs вади 
лэтрамбаваs няюs aаниs aарка 
сава серd. Паднавадоs вацьдандоs 

Aобтs тэвормыd

Виктория Лаптандер 
aавнанда Белояркахана 
тохолкоdмахаданда А.И. 
Герценs нюмна нюм-
девы университетхана 
магистратурамs малесь.

Урокахаdнатоs aацекыd ла-
ханари вуниd пэрd, толаaго, 
падна тохолкурdнимd.

Ямалнаd юрd 
поs едs

 Россиянаd aарка ерв Влади-
мир Путин табадярмs падвысь. 
Маняd янаd ненадо сояdма 
ялямs мэdмаs едs aа. 2030 похона 
Ямалнаd юрd поданда ханда.

Тарця ялянs сававна хаме- 
ковандоs еdэмня ервонаd aаха- 
куд тасалко пэaгудd. Серкат 
теневанаd яaга проектадоs та- 
няaгу. Ненэциеd илаaгана та-
рана серо тасламбадаd ервd, 
яs индадмs нэкалпадиd компа-
ния няdамбадаd, общественной 
организацияd - малd нядаaгодаd. 
Серо тасламбувандаd ненэциеd 
мандалd aока манзаямs пэртаd. 
Ханзерd яхананаd янаd нена-
до сояdма ялямs ядабтававаd 
нядандоs переaгу.

 Ямалнаd aэвахана мэна ерваваd 
Дмитрий Артюхов таремs ла-
ханась: «Aарка янаd aудандана 
тарця падармs пидтева нянанаd 
сава. Округнаd таромs ёd ханя-
рина хомбвамs маниеваs хавна 
яваd нерняs пэрaа. Таaок помs 
мадава нянанаd саць ненадо серd. 
Ненэциеd илs ханзоdмаs еdэмня 
маняd хусувэй хардахана тарана 
серо тидхалембиваd. «Ямал-
100» программамs янаd терd няs 
aобнзерd сертабиваd. Юрd понs 
тэваванаd нерцюd едэй хардо, едэй 
сехэры серта тасламбиваd».

 Хорd ирыs 20 яляs ёльцяндs ерв-
хат, организацияхат минреванда 
серодоs тидхалембаванда падро 
aатеaгуd. Пэрмандаd манзаитоs 
падарd aарка пэвдей ирыs нюртей 
яляs нерцюd ненадумдаd. Тикы 
падармs пидтеdмяхадандоs «Ямал-
100» порталмs нэaгуd. Манзаидоs 
ханзерd минревамдоs хусувэй янаd 
тер ненэцьs мание пиртада. 

Анна Яптикs падвы

Aацекы тохоламбадиd aарка яляs нерня хусувэй хибя сита тохо-
ламбвыда тензибтембасеты. Тикы няхататоs ненэцяd хуркариd 
илекаd серкd тохосетыd. Пыдоs aока хибямs иландоs серs тид-
халць нядасетыd.

мэптоs хуркариd конкурсахаdна 
тара. 

Лаханакурць  няdмы няваd 
aацекы тохоламбадиd нитаs 
едs савариd, сейхаdнатоs пойда 
вадаридамдоs aэдарамби: «Aацекы 
тохоламбадаd сяхаринда ман- 
заямдоs сава ихина минремдоs. Те- 
неванаd серодоs тохоламбадахатоs 
вадеdядоs, пыдоs иринатоs мэdмы 
вадамs пилибтd намдорaамдоs. 
Ваdлёй  aацекыдоs  хуркариd  илекаd 
серкd  тидхалембидоs, намдвыдоs, 
тохолавыдоs  сяхаaгавs илаa- 
ганандоs таротыдоs». 

 
Нюдяне Махакуйs падвы

Хорd ирыs нюртей ялямs aар- 
мыd ненэциеd яляaэ вадеd- 
aадоs. Ненадо яляs нерцюd ман- 
зара нята няни няs «Мелd не. 
Тус нэ» клубанs ядэрaанинзь. 
Aобaгэвs маdлюрць ялямдоs ед-
тенинзь. Пыдоs сиdив яляs серs 
aопойs маdлюрцетыd.

Мелd неd aуданданаaэ тара-
на Инна  Харючиs  нита нерня 
товысь. Нябиd нинаd товамs 
aатеваханаd лаханакурaаваць. 
Инна Анатольевна вадада тар-
цясь:

– «Ямал-нюdнаd я!» Ассоциа- 
цияs aармы ненэциеd Советs 
паaгсавэй, «Мелd не»мs нюбеdaа. 
Aадивоdмада мале юd поs тя-
хама. Тамальaгана aарктаaэ 
Борис Григорьевич Шушаков 
хасаи тарась. Aобaгуна aармы 
не маdламба идейдаць. Анна 
Дмитриевна Ламдойs хасаи, 
Елена Николаевна Aокадэтэйs, 
Татьяна Александровна Ям-
щикова тасалко пэйдаць. Сие 
ниць ирыs 2016 похона «Мелd 
не. Тус нэ» aадимясь. Елена 
Николаевнадоs aацекы тохолам-
бада, aадьбята нида тидхалемба 
ёльце пирdaадась, aамгэмs пэрмаs 

Сидя няхаюнаd Валентина Туровинина 
няби Татьяна Сэротэтто «Школа обще-
ственной дипломатии»s тохолковахана 
мэaаханзь. Пыдиs сидтиs тоdолхаd нитиs 
няs Нарьян-Мартs тэворaаханзь. Танямна 
сидя юd aопой тодоd яхат aэда ненэцямs 
ядэлаць.

Сиdив яляs ямбанs таняaы яхана aэрмs 
терd ханзерd илевамs,  ханзерd сиддоs 
нядабавамдоs, ханзерd иландоs саирмs 
няби вадидоs лэтрамбвамдоs торомдам-
биць. Несэй яs няна иландоs хурка aэвамs 
манэсарaаць. Ты пэрмамs, тамна aани 
aэрмs терd пэрта серо нерняs минревамs, 

хэвняд турти мядолабтамбавамs, хареd иs 
серs aамгэхэвмs пэрмамs – малs вадеdядонзь. 
Хэвняs тэвортаd нинаd хартоs яхандоs тидd 
aэда иaуд тэврамбиd. Намдавы теневабцодоs 
нядdмаaэ мэць пиръянаd. Няхад тоходанва 
яляs няs aэда серd.

Тохолкованзь ханdмыd нинаd ерво, 
тохолковаs серо няби сёбарd серо минрени, 
общественной организация няdамбади ла-
ханако няdaаць. Ненадовна лахарёхоdнатоs 
aэрмs  терd сянакубцd тэнз, вади нерняs пэрмаs 
нямна няркнаць. Таддикахад хойs няна мэць 
пявы едэй мутрыd тосакабтёвамs хэтыбиць. 
«Ясавэй» Ассоциацияs тер торомдамбвандоs 
серs aарка ненэциеd едs aадимдембада «Ненэй 

вада» проектs нямна, интернетs мутравна мэта 
вадитоs пад таняваs нямна намдаць. Яs индадмs 
нэкалпадиd aэрмs терd няюs aамгэ таромs 
хаdаврамбавамs, ханзерd aобd ирсуs манзара 
пирdмамдоs тасламбиць. Aуданданаaэ тарана 
ненэцьs aока ненэцие лаханако няць пирпата 
сероdaа. Тарця серкd сиддоs «Голос лидера» 
тохолковахана тохоламбиць. «Красное» 
нюбета нюдяко харданs тэворaаць. Таняaы 
яs няна иленаd ненэциеd иламs манэdaаць.

Тедариs ханяaытоs тамнаs тяхаs тохол-
кованзь хэвахад ехэраваd, aани яляхана 
пуномда. Тохолковамs самлянзимдей поs 
минредоs. Тюку поs тодоd тэнзd aэрмs терd 
aарка ассоциация тидхалембида.

Aармыd ненэциеd яля

нямна етриs теневасеты. Таремs 
яебтюртахандоs туртаd хартоs 
aокмаць. Тедаs aокханда сидя юd 
самляaг пирваd.

Галина Салейs нита пондs хан- 
зерd тэвdмамда тензибтембись:

– Елена Николаевнанs Харпs 
няд мядоманзь турцетыдмs. 
Сиdми пыда тюконs тэврась. 

Юдs поs нянандоs мэдмs. Сэдо- 
расетыдмs, хуркари aаво aо- 
дякохот паaгалпасетыдмs. Ха- 
няaэхэdна сертавыd aамгэринаd 
мирдапсетынаd. Aобтs маd- 
люрмаваd нянани ёльце сава, 
ядэръянд танябd aэт ни паром-
ба санаaгаaгун, мякананд нин 
лэкдёдd.

Анна Николаевна Корнилова 
туaгоd тэнзмs мэта не. Aавна 
Саляs харданs Забайкальской 

крайs няд товысь. Ямал яхана 
илевамда савуdaада:

– Сэдъямs няdамбавамs aулиd 
харвабтав. Тюкохона харdн 
сиdни тоdолхаd ниниd ходамзь. 
Хусувэхэт мань маймба няндоs 
ядсетыдмs. Лаханакуртаваd, 
илеdминаd тензибтеaгуваd, ир 
таaгамдыd – неноховавна тикыs 
еdэмня маdлюрaаваd. Сертабадаd 
серонаd aаниs таняd, сайнорта 
нинаd нядабиваd, носкадамдоs 
паaгалпиваd, тарана aамгэридамдоs 
маdламбиваd.

Таремs лаханакурмаханаd сидя 
хабейd нехэs тюaаханзь. Пудандиs 
aармы ненэциеd Советs aаркта 
Кузьма Николаевич Ямкин тось. 
Таминда хонаркусь: «Няръяна 
aодямs маdладаd?» Тарця хо- 
наркодамs  aатевэдревs нитоs  ирм-
ня  малкурмидоs вадець  пяць.

– Мань нини вэдеdманзь етриs 
турцетыдмs. Няхатаdнаd aобd 
теневасетываd. Aармы ненэциеd 
яляs едs савари вададамдаd мэdман 
харвадмs. Пыдараd иландаd ямбанs 
манзаидаd тидd минрейдаць. Ямал 
янаd, Россия янаd иламs савум-
дамба варемда мэць нерняриs 
aадаць. Тюку ниdнаd няs нинаd 
aаниs манэпаaгунаd. Сяхаринда 
вадеdмандадоs aока aэсеты. 

Нермs пэртядандоs хамэдамбиd

Анна Яптикs падвыd

Нюдаd aэтоs ни санабтадаць, тохоладаць. Сенздаd aадаd. Маймба, ябда иледаd. Мятаd терd сензd aэяd.

Галина Хывдалевна Салейs 
aобкартs маdлюрмахадандоs 
нисеты варкаd. 

 Россияs яхананаd aаниs aобd толыр- 
мавнандоs тянюd ненэциеd тэнз тикыd 
эскимосd. Пыдоs илелаваs ядоs Чукоткаs 
ялэмдадs минs няaы хэвs няюна aа. 

Таняaыd aэрмs няaыd ёd невхэт эскимосd 
илелава ядандоs мэdмыдоs. Юкад вата 
нябимдей векхад юндоs ядэрaа. Чукоткаs 
няна илевандоs хавна, тамна aокамбой 
ненэциедоs, aэрмs няaыd aаниs пареaодаd 
яхаdна илеd. Тикы – Гренландия, Канада, 
Аляска. Яs тиaгывна aокхандоs юркад вата 
сиdив юd ёнарd ненэцяндоs. Маняd яхананаd 
иленадоs ёнаркадs вата матd юрd самляaг юd 
сиdивдоs. Илелаваd яханатоs хартоs пыхыдадоs 
«инуит»aэ нябидоs «юпик»aэ вадеdядоs. 
Тикаханандоs «ненэцяd» aэвамдоs вадеdaаd. 

Эскимосd вада алеутd ваданs няслы. Сидя 
вадандоs хара: инуитской няби юпиикской. 
1930 поход паднаваs сертоs aадимясь. Россияs 

  (Нердена пеляда 
39 номеркана aа)

Нараs яр вэва aэрха, тухурaа. 
Маняd няaэхэвахана сюдбя пен-
зяхана мэваd. Пензясядаd тедавs 
малd тоховыd. Маняd мэсьdмаd 
салмуй я, тюкона мэнаd aаниs 
тыдоs хаaгавыd. Яда тюкона 
aарханда салмуй. Пензяs мюня 
тыd ибеdaаd. Aолёкоцяр салмуйs 
ниня ханиберaа, aадьбята хаaга. 
Таs ёрd сырамs ханзерd тюлаaгуда? 
Ханяaыd пензяd саляd ибэйd, 
суюd мэдамда таняд хомби. 
Таs мэлвахананаd нядада таня. 
Сыраs нядаs пелямs тохорамбида, 
тарем наaэдянэ, ханяaы яхана 
ёряaэ хаюрaа. Малaэ aопой по-
хона ты нядамда aамбата – вэва, 
aадьбята ты хадырпата aортанда 
пелямs хаебида. Малd aамгавабта 
я ни вадёдаaгуd. 

Мяdмаd тедаs сидя юрd aэ- 
далаваs пиркана aа. Пухуця-
ми Марd aэвэй. Пэда Aарка 
неню, нядни сиdив повна нюдя. 
Aобкана паднанинзь. Невхыd 
падна няdмыниd малd яaгумыць. 

Сэреро лэтамбадаd
яхананаd хартоs вадавнандоs лаханакуртадоs 
тянюмя. Нибтоs лэтрамбюd, вададоs маняd 
яхананаd тадриs ёховаs серd aа.

Илеваs чукчитоs хэвхана тецьда явоd 
няна илевыd. Хусувэй ехэрана сермs хэвхыd 
нитоs мэсыдоdомна торомдамбавэдоs. Тодоd 
явоd ханесэймs пэрць иdимня сибицяко 
«каяк» aанодоs мэць ядэрмыd. Неноховав-
на халэaоdомна ханпатоs сюдбя нареса-
вэй моёпада мирво мэdмыd. Тедаs халэaо 
савадэйдоs, тиканда таремs aояк ханеd. 
Тивтейd, някуd, вэбаркиd хавна халямs 
пэрaаd. Выaгана илебциеdмана, aаниs хур- 
кариd сармикаdамна ханеd.

Невхэт яs мядо мэdмыd. Яs ваaгs нимня 
халэaоd лы палdмахадандоs яs хобахана 
синдабавыдоs. Пэхэdна мэйрамбвыдоs. 
Таняaыd яs терd aаниs aобd илелавандоs 
нюмда «иглу». Тикы мядодоs тет ёaотаaэ 
мивы салабиd, сыриd ютеркат aабтамбавыдоs. 
Ваdавдандоs тыd хоб лехэбтамбавыd. Тар-
ця мядотоs мюня ядёдандоs, ялядандоs явs 
ханедиd юркана масвыd серакабтарахаd 
aаво табцадамбавыd. Тальцюна чукчаd нитоs 
тотревs яранги сертаба пявыd. 

Мэтаd паныдоs хэвханандоs иленаd нитоs 
тотревs сэдыбавыдоs. Aобтаремs явs ханедиd, 
тыd хобахат сертабавыдоs. Панытоs нимня 
явs ханедиd едёхот сэдвыd, ниня санеaганаd 
ембдяро мэdмыd. Aэхэdнатоs икня ниня 
подаaганаd «торбас» мэdмыd. Aамгэрикудоs 
яндоs мэсыдоd серs ханзелиd падтамбидоs.

Иринатоs пунрёбцовна хартоs хэхэтоs 
пунрыd. Неноховавна явs сармикd хэвадалаd. 
Явs няs ханеванзь хэвандоs нерня хаaоронда 
пэрaаd. Невхыd падарциd иs aутs мэвыd 
ваdалхаdнатоs, сёхоdнатоs явs сармикадоs, 
Кутхе варaэцямдоs вадеdaаd. Хуaготоs 
паaгd нядdмяць мэтаd сёхоdнатоs хуркариd 
яs илениd мунобцахаd хаdморaаd. «Сайвун» 

пензереидоs мэць хуркариd тарабцохоdна 
тараd. Эскимосd меdэлмана тивтейd тибявна, 
халэdaоd лэdэмна падтаaго сямянхат ваdлёйd. 
Тамна ханяaыдоs мирмаs, сэдораваs серкана 
aаниs пирaадоs.

 Яs aавнанда тецьдаd явоd хэванs илел- 
махадандоs, сава ядамдоs пюрць, aаниs 
ханяхартs нивэдоs нэкалd. Пилиd сэрероd хэв-
хана, явs няд хомбдахататоs илевыd. Юнетаd 
ненэциеd поaгад эскимосd паднана Айвангу 
сяхаринда харта тэнзанда нямна лимбикавна 
лаханасетавы. Вадавнанда, aэрмs няaы тець-
да яхана илебтоs aодd, ненэциетоs сёнзьдоs 
таaгоd, сейдоs мэёd, пыдоs невхы илаaгадандоs 
паaгдыd.

Алла Вануйтоs падвы

Яндоd нися тамна пэвры

Маняd илмаd тоенась. Талонако 
тамбасетыd. Aавэ тэмдаaгун? 

Aоркава aорцетываd. Ютуd 
aэбтоs – марцетыдоs. Нерорd 

Тлингейнь, тохолкода не aацекы, 
Наукан харадs терС

Ненэцяs илs

1927-1929 
похоdна серта-
вы сидяaгахана 
ханена хасавамs 
маниедаd. 

«Нюd aокдаридоs вуни aаd, сава ненэцяs aэвадоs сава aыd нивd. 
Тарця aэхэвабтоs, мюдмs вадхавава. Ини aудмs мэdaадмs. Харданs 
илевахаванs aулиd нидмs харваd», – таремs Василий Хамович 
тасламбида. 

aэбата – малd Aэдяндs минре-
нась. Aэдалёбdнанд ханандs нийs 
нероd aока aэва еdэмня ханандs 
термs, хуркодоs манзабтаaгуд. 
Пибита ёрaаваць,  aобкарт 
таaгана нехерт яaгусь. Ютумs 
сертаaгун, пуна aаниs туртаd 
ханаaгудоs. Тикыd туртид луца 
вадамs ехэранаd харdнаd нинаd 
aэвыd aэaгуd. Сянхана пинаaгуd, 
мандdнимd, ервd тоaовd. Илs 
саилаха нись aаd. Юкад вата тет 
похонани ёраць пэйваць. Пунавs 
моторd aадимяць. 1940 похона 
падаркана соявэдамзь. Таня-
куй похона Уренгойхана ниць 
пунрюd. Aока ненэциеd помна 
тамини мальцята ядэрdaадамзь. 
Таняs хаaгула тэвываць. Aарка 
хасава нюни, Явлыs нися сава 
няда танявысе, няхарd сиdми 
вэдеманзь турaась. Сиdив яляs 
таняна мэдамзь. 

Пухуцяни тедаs aэда вома. 
Тедари 86 пони aэбd aодd тыниd 
помна тамна ядэрманs харвадмs. 

Марина Яройs 
падвы

Лесной 
диалект

Маняd Пюz дяхана диzинаd 
aаzка  нешаd  дилтуa дям-
пан мансzамыd. Пыsтоa там-
на нючаac мансzаш чепьмыd. 
Aамэхcлт aайватам нимай диs- 
мусd: мятуd пиd тыa канхана 

Куzкаzиd aамсадятаd няньd. 
Вепа диzихина нянь дет aайта 
дяzям мэsaашd. Пюz дяха-
нана нянь фестивальs шанат 
каzтыхина aаш. Таzкахана 
КСК «Геолог» кcвхана минь-
дяш. 

Дёzьше хомаш, aука тэмс 
нешаd таняa aомашd. Куль-
турахана мансzаннаd виль-
та праздникs шеzтаaашd. Хы- 
ниzьчиd шаdкат aаzка кычадяай   
мюa нянь манsaаш. Таньняa   
томыd  чупейd  нятакушd, хоро- 
водs шеzтаaашd. 

Чикиa пут хома конкурсs 
«Россия — семья семей» 
нимиsта мэsaашd. Чике-
хена хампzяaк мятчеzd 
мянаzяшd. Мянаzьтаd 
нешайd поaкна неша 
ненаd aупчики та- 
дямэaашd. Констан-
тин, Надежда Пяк ни 
нюмч няш мянаzяханьш. 
Мянаzтаd куняна, aамэхана 
мансzамамтуa вачаaашd, мя- 
туaчеz куше aуп вив мэш ди- 
zимам кэтaашd. Таzаaашd, 
кынуaашd, пиzимайтуa  нянютуa 
aычимчеaашd. Кукинтуa пи- 
zимы нянь aамсадямам жюриa 
камна таньняa томыd нешаd 
конуzдятоньш. Мянаzтаd чу- 
пей пиzимайтуa нянютоa aам- 
садишd. 

Чики конкурсхана неша ненаd 
нимимты местамs канаaашd. 
Нянь фестивальхана шанат 
aамыдюd шеzтаaашd. Нянь дет 
aайта «Каравай-показ» нимиsта 

Дилтуa хома acдя

тайвапёштомайd, тыd падеzьш, 
каzиташ колхозханаd, совхоз-
хана мансzаштомайd. Понанта 
нешадиd дил чуки дилzаха нишsaа. 
Шаaкмян aайвачетоa ниzинанаd 
‒ катананаd каzитуa нэхэханатуa 
шеzташтомытуa. Хыzаa куняzиa 
кcпнантоa aайтаzё, тыa канхана 
дятэzьштомайd, таaичохона aай 
ненэй пяй aанохана zапяташ 
миньштомайd. Кукят каzитамыd, 
кукят тэхэнаd мансzамыd, ку- 
китоa aай рыбзаводхана, зве-
рофермахана чоньd мякна ман- 
сzамыd.

Вcкуd, пушаd четаa тамна 
дёzьше пимшиd. Мансzаш хи- 
тамахататуa, пеньшин кcймя- 
хатуa aучитуa шемаd нишsтуd 
aымчуd. Пыsтоa четаa куzкаzиd 

Лариса Айваседо патмы

aайвачи шеzтапёштуd. Выaкна, 
каzтыхина диzинаd вcкуd, пу- 
шаd нитуa нятапёштуd. Нитуa 
нюувдиd aамыzим шеzтапё 
т а п а т а м п ё ш т у d ,  к у z к а z и d 
aайватахаd тохоzампёштуd. 
Каzтыхина мэнаd aаzка нешаd 
шаaкмян мероприятихинаd 
мэштуd, aашкиd нятапё ня- 
такоштуd. Шиниaкуй шеzуd, 
нешадиd куше диzимам aашкcхc 
вачаштуd. 

 Aаzка нешайd дяzяхана вcкуd, 
пушиd ныптакомаa мэты маняd 
Пуровскийs районханана ша-
нат мероприятииd шеzташтуd. 
Чики дяzяхана ниzинанаd – 
катананаd хома шоньшахана 
вивхаzьштунаd. Четаa маняd 
aаzка нешаaкd маман хаsaамаd: 

Коzd диzиa aайвахана наzка нешайd дяzям мэsштумаd. 
Маняd Россияs дяханана чики хома дяzя няхаzдюd четs 
пуa чена шеzтамы. Чики дяzяхана ниzинанаd – катананаd 
вивхаzьштумаd. Aэzмs чеz нешаd, aаzка вcкуd, пушаd 
куzкаzиd дилм, шеэмна мансдям манымыd. 

нинюта канэzd, дилzаd хома 
acдя, нюхунатаd, нита нюувдиd 
поaкна майпёштутаd.  

Лекарd 
табекоd

 Нумда aэрёймаs серs сиднаd 
aаниs пыхыданаd хабцяaгат ле-
карабтамба табедамбиd. Ямалs 
терd еdэмня гриппхад яaганаванзь 
Ноябрьсканs нерденаd 130 ёнарd 
вакцинамs тэвравыd. Тикыдоs 
округнаd тиaгэвна лекарd мядоdмана 
тяртыдоs. 

 Aарка лекарd не Елена Родинаs 
вадавна, хусувэй ненэцьs пыхыдамда 
гриппхад яaга пирaада. Неноховавна 
нерденаaэ тохолкодаd aацекы, сиддоs 
тохоламбади яaгабиd. Aокханда 
округхананаd 310 ёнарd янаd термs 
лекаратаванзь тасламбиd. Таремs 
aэбта, хаaгуртаd тянё aэaгуd. 

 «Ультрикс Квадри» нюбета пардон 
саaговотаd неd, хаaгуртаd aацекыd 
еdэмня таславы. «Совигрипп» няби 
«Флю-М» пардонхаs aармы ненэцие, 
aацекы яaгаба мэdэйдоs. 

 Лекарd нянаd лахана: «Тедаs мале 
пыхыдамда яaгавы ненэцьs няхарd юd 
яляs серs сёнзянда мюня палаaгана 
хабцямs пирдалембада ныхыда 
aадимда. Тадриs хабцямs палабтавы 
aэбта aодd, саць ни хаaгуртd, мерs 
савумда». 

 Пыхыдамда гриппхад яaгаванs 
харвана лекарd мятs хэбта тара, та-
няна нердеs хаaгурмамда, нивамда 
таслаaгуd. Тикыs еdэмня aаянда явомs, 
сёнда хурка aэвамs манэтаd, тяхасовна 
хонраaгудоs, тикыs пуд сенз aэвамда 
манэdмахадандоs гриппхад вакцинамs 
aабтаaгуd. Мале хаaгулавы aэбта, 
прививкамs ниd aабтамбаaгуd, таремs 
вэва. Савуdмарихиданда, ирыs пеля 
хэdмяхад лекарабта пиртадоs.

Галина Окотэттоs падвы

конкурсхана куz- 
каzиd мэкатамна 
шеzтамыd паны-
дю aычимчеaашd. 
Чикиa камна нянь 
фестивальхана «Хлеб народов 
России» куzкаzиd aамсадята 
няньd тадяaаш. 

Четs тэмс нешаd каzьтуa 
дянтуa чеzd няню пиzимайd. 
Чикидюd поaкна aысма ниd 
пиzимайтуa нянютуa aы- 
чимчимпишd. Писанантуa ни- 
ня шанат aамсадятаd няньd 

тадяaашd. Таzьшан хаsтаd чике-
хет няньтатон тэмташтушd. 

Таzкахана нянь фестивалимs 
дёzьше хомана мэsaатоньш. Чи- 
ки дяzяхана шанат тэмс нешаd 
хома шоньшахана нетуa няш 
ныптакушd. 

Aавнанта хунананта сидя 
Вайхаs илевэхэs. Сидя Вай яхаs 
вархана илевэхэs. Ича aапчена 
ямд хаморта яха латадда юрd 
чибя. Тарча яхаs вархана, яхаs 
малхана илевэхэs.

Чикы сидя Вайхают aока тыдиs 
юaгувыd, тыдиs няхарd юрd aэвы. 
Няхарd юрd тэкочамчиs маллам-
бада aарка Вай самбляaг нюдя 
танявы. Aарка Вай несавэй, 
нюдя Вай недя тамна юaгувы. 
Aарка нянта мякана илевы.

Сяны aэпта aодd aарка Вай 
манма:

– Нюдя Ваеd, нумда чедав 
aэрёймя. Тэмиs няхарd юрd. 
Илепчадамиs хадаванчь хэхэниs. 
Тэсавэй хантаниs. Нюкчини мя-
кана хаёяd мядм лэтрамба.

Нюдя Вай манма:
– Aэява. Таремs мамбат амгэда 

вэва?
 Хуняна юркыдd, aорaаd. Тад 

мядикомту сертаd. Амгэри то-
лаха мядикоча aэпта aоd, амгэ 
aарка мяd aэвна, мяпой мэчь 
мядикоча. Aарка Вай самбляaг 
юдмян ханда aэрха. Ханяaыd 
черсавэй хан aэдякыd, ханяaыду 
черсяда aэдякыd. Aарка Вай недя 
юd ханмs сода. Няби яляхана 
ямдайдd.

 Aэрё ёльчaгана, марd ирыхана, 
ямдаванту сер aарка пэвдя ирымs 
няхарaэ мэaаd. Aарка пэвдя ёль-
чемад хаерта хача aадимя. Чедав 
илепчид aоканюd.

 Aарка Вай манма:

Сидя Вай
– Чикан aэсохаваd!
 Мяту та палaаd. Тэкочиду 

матd юd aэдакыd. Нюдя Вай 
сырaа: нерняна неро варта яха 
aэвы. Чаханяaы хэвхана илепчаd 
aадиd.

Aарка Вай мякад aадимя, ма:
– Ептов, амгэм манэaанэйd?
– Тайна ханъяда aэрха. 
 Чикы яхана тад ханъялманчиs 

сямян ханодиs малaэ пандайдиs.
 Aарка Вай манма:
–Чепта ямдаaгуначь, тамна 

aоб сябуни черда юaгу.
 Нюдя Вай манма:
– Сябур черсяява. Тад миманаd 

сер масиd aоб-сидя илепчам там-
на хадаaгуниs.

– Юaговd, сябуни чер юaгунюd. 
Таремs вэва.

 Aарка Вай чет парисемs 
подерaа, aэдалайd. Нюдя Ваяр 
мякана хаи, ханода чептэй яля-
хана ямдаванчь хамедамбдакы, 
сода паклембадакы. Яляs ямбанs 
aарка Ваянт сыaгрёда юaгу. 
Хурканs нумда пэвсюмя. Aарка 
Вай юaгу. Амгэда хадкэбата? 
Няби яляда то, нумда ялэма. 
Aарка Вай тамна юaгу.

 Пухучада манма:
– Арейd, вэсакоми тован ни 

харваd. Масиd aока илепчаи ха-
данакы, харвапт ёходакы? Пыдар 
ханьd, пюлсур.

 Нюдя Вай манма:
– Пюванчь хэбнани пырдариs 

ямдадd! Мань aани нями пю-
ванчь хантадмs.

 Нюдя Вай нябанта мюдмs пуй-
дада. Мята хавра, ханода хура. 
Нябада пырдариs ямдайd.

Пыда aаниs хананта сиaэ aахат 
мэчида няхарd нямт пайd aэдакыd. 
Чикыда подерaа. Aамчёрта aыл, 
ханs вэняaы хэвувна сидя еся 
aынмs пакле. Тад нянта aэдалёмаs 
мюмня хая. Aэдалёмада сававна 
aади. Хуркари илепча хадася-
тавы, яхасятавыда, тамна нерня 
хэсьтавы.

Амгэ ёльчaгана нерняна aоб 

яхаку aадимя. Нюдя Вай чаханя 
тэвыd. Ма: «Ов, такэми амгэ?» 
Тад манэaада: aарка Вай хананта 
хэвхана хабэйaэ лясы. Aэвада 
мыaгхана ядаравы. Нюдя Вай 
ихнянта ма: «Ов, некаеми мале 
хадаравыd. Хумбачиd сябум-
та черсядаaэ пэрмэда, тамна 
сян илепчам хадаван харвава-
кы. Хапчаримта ховы». Нюдя 
Ваяр неро яхакуs варувна нерняs 
aэдалайd. Яхакуs нявхана сидя 
сырасавэй лаaгхаs танявэхэs. 
Тэвмаданта манэaада: сидя 
Сяд падвэхэs ядермэхэs, екарd, 
хаманчь ядермэхэs aэбнанчиs. 
Хадaоd ханъядакэхэs.

Тадхав сидя Сяд падвэхэs нюдя 
Вайм манэчь aындиs минханчиs 
нярхалаюдиs. Нюдя Вай амгэн 
aаченаaгу? Aынамта aопчикы 
нэкалaада, сидя еся мыaгмs 
aанэда. Сидя еся мыaг малхаюдиs 
халэвs нялхахаs. Сидя мыaгм 
минханта aэдаптаaаюда. Сют-
савэй хаяхаs. Сяд падвэхэs хуня 
хантaахаs? Хась лясэйхаs.

Нюдя Ваяр aаха aэдалайd. 
Сянри хунари мимбата aодd 
пэдараs ёрканs тэвыd. Пэдараs ёр-
кана юd aарка мяd танявы. Еркы 
мяд сиaгана aобd aамчёда. Сяд 
падвы ерв aэдакы, сята малaэ 
падарсавэй.

Нюдя Вай сырчь ихнянта ма: 

«Чедав хучерd мэсь саво aэптав? 
Сяд падвы ервмs aынхана пябна-
ни пирдалеaгобан?» Тад aынамта 
хамедада. Мыaгда матпой. Aобd 
мыaгхана сяд падвы ерв хадабада 
ни aаd. Матd мыaгхана хадaоd 
хадапсуда.

Тад нюдя Вай тыда сяра, 
aынамта, мыaгода aопкана ня-
мыда, мядоd няs лыaгарё ядалйd. 
Aулиd янапаковна миaа, сесрём-
та ниичь намтd. Та мальaгана сяд 
падвы ерв ханs ниня aамчё яндав-
на сысумби. Сэвхана манэтада 
юaгудараха. Тад сокамта екада, 
мятs чу. Пихиня ядерчиду aулиd 
юaгуd, вэнекортd ниd aадюd, 
авэйd aачекы ядерчь. 

Н ю д я  В а й  х а н о d  п о м н а 
лыaгарёрчь еркы мят тэвыd. Тад 
чёрейd:

– Сяд падвы ервэd, мяканант 
хась пяaгур, пинs тарпaгун?

Мядs мюня чёр совононта:
– Хибя то? Нёрd пихиня хи-

бярт юaгуси! 
Нюдя Вай aаниs чёрейd:
– Хибя тута? Нюдя Вай то! 

Неками хадавант мальaгана 
пыдар, Сяд падвы ервaэ, варемт 
мэмакэр. Чедав манэтd нирав, 
хуркан aэaгобат?

(Пелямда тованда 
газетахана толаираd)

«Ненецкий фольклор» 
толаaгобцьs мюд ханавы, 
К.И. Лабанаускасs падвы 

Тюку ямидхы лаханако 
Енсяs няна Усть-Енисейской 
районхана иленаd ненэцяaгат 
намдавы. Вадандоs хэтырd 
хаця яaга.  Толаaгобтаd, 
инзеленарахадаd aэaгудаd. 
Вадидоs лаханавандоs серs 
падвыd.

Илнаd саирd

Хобцокоd

Татьяна Сэротэттоs сертавыd 

Таслараd, хуркаd 
вадаd сюрыd? 

Таs ямбанs Ямалs терd «Мы 
говорим на родном языке» 
нюбета придырмахана те- 
невабцудоs aадимдембиць. 
Тюку поs сертавыd манзаидоs 
Aобd няюs нятваs тикахад Сен-
зувна илеваs поs няюs тидха-
лыць. 

Aокханда сертабавыдоs матd 
тодоd номинацияs серs тярмыd. 
Луца вадавна нюбедоs тарцяd: 
«Единство народов — сила 
России», «Формула здоровья 
по-ямальски», «Эхо предков — 
голос будущего», «Креативное 
в традиционном», «Лайфхак на 
родном языке», «Живое насле-
дие ремёсел». 

Неноховавна хартоs вадамдоs 
теневавамдоs, иландоs саирмs 
нёдавамдоs aадимдембавыd. 
Aадьбята ненэй ненэцяd, хабиd, 
тасуs хабиd, aысмаd невхыd 
иринатоs вадавна хэбицяко «ви-
деоклип» сертабавыd. Тикытоs 
ямбдадоs 1 – 3,5 минута aэвыd. 
Тамна aопой нёдавы табекодоs 
– хартоs тэнзандоs паны, мальци 
мэпатоs таравы. 

Сёётэйd, таранаd, мелd ненэцяd 
пилюd ирыs 23 яляs ёльцяндs 
тэтнавыd. Aокханда 118 пирдыр-
та aэвы, пыдоs 63 видеороликмs 
aэдабтавыd. Aэрмs терd серо 
няdамбада департаментхана 
нядандоs ненэй вадавна – 26, 
хабиd вадавна – 22, aысмаd ва-

давна – 14, тасуs хабиd вадавна – 1 
манзаямs няdамвыd. 19 харадs терd 
теневабцудоs aадимдембавыd.

Ненэй ненэцяaгат нерняs хаd- 
амвыd нюбедоs тиd: 8 – 12 потнаd 
aацекэхэт – «Лаптаs терd» нюбе-
та коллектив (Сеяхаs терd), 13-17 
потнахат – Яр-Салеs тер Родион 
Худи, aарка ненэцяaгат Сеяхаs 
тер Олеся Салиндер. 

Тарця сава пирдырмахана 
мэвыd вэбаs ирыs 17 яляs пуд 
малd ненадумдаdмаs падартамдоs 
няdамвыd. Сямянхат ваdлёйдоs 
aудитоs терaэ «диплом»дамдоs, 
ненадо мядонзэйдамдоs ха- 
навыd.

Галина Окотэттоs падвы

Пэндъидоs тэвэйдоs
 Ямалs янаd тиaгывна ямб 

сырамs хэнёвна мадаваs няюs 
хамэдёвамдоs  тасламбиd. 
Неняaгd ирыs нерденяd яляхат 
aахаdна aэдаd хардахаd пэндъи 
минренаd тэворць пядонзь. Ту 
aанохоdна илаaгана таранаd 
хуркариd aаво таняs тэволаd.

 Aыиs салабаs хэваs мальaгад 
Саляs явs мюмня хуркариd пэдъи 
тэвоdланаd ту aаноd мюсенядревs 
нитоs пумна ядэлыдаць. Aэрмs 
терd ненэциеd илелаваs хардахаd 
таремs хуркариd тарана aаво 
минреd. Хардахаdна мядотоs мюйd 
иба aэваs еdэмня, лампочкитоs 
туdмаs ,  машинd манзараваs 
еdэмня бензин, солярка, керосин 
тэврамбиd. Ханяaы хардахаd хойs 
няна илениd еdэмня етя туs пяd, 
aанихиd хордоs пятабаванзь уголь 
тэвоdлаd. Ненэцяaгана хуркариd 
aаварd тэнзd, иба яхана вадёданаd 
овощd, пардонd, ембдирd, aани 
aамгэd хамэдярd тараd.

Харdнаd вадавнанаd лаханаваd 

 Хусувэй aамгэмs пэндъиd серо 
пэртяd нинаd aахакуд aыхыd яхат 
тэмдарамбидоs. Тикыs пуд еся се-
хэрэвна aэрмs яханаd тэволэйдоs. 
Тадs пуна баржаs мюs мэхэя 
явs серs aэдарамбидоs. Aэдяs 
харданs пуда лабкаs митнидоs 
Сумкиноs хардахад пэндъямs 
минрена «Беломорской»s нюмs 
мэта ту aанонs  aамгэридоs 
пэмыдоs. Тикыдоs тедаs тадриs 
таславы яхандоs тэвaгудd. Сё-

яхаs харданs aаниs таремs aахат 
пэдъи тэвоdлаd. 

 «Ямалгосснаб»s aэвахана 
мэна Владимир Жадовскийs ва-
давна, aэрмs няaы няхарd юd тет 
хардахаd таранаd aамгэри малs 
тэврэйдоs. Еси ханимаd тальцюна 
хусувэй харадs терd ямб сырамдоs 
мадавнзь хамэдёдаd.

 Алла Вануйтоs 
падвы


